
ГАНИЕВ АБДУМУМИН КАХХАРОВИЧ, ПАЗИЛБЕКОВА ЗАМИРА ТАНИРБЕРГЕНОВНА, ТЕМИРОВ 

БОХОДИР БАХРОМЖОН УҒЛИ, ТАЖЕТДИНОВ МУХАМЕДДИН МАХСУДОВИЧ 

 

ТИКАНЛИ КОВУЛ (CAPPARIS SPINOSA L.) ЎСИМЛИГИ АСОСИДА БИОЛОГИК 

ФАОЛ ҚЎШИМЧА ОЛИШ ТЕХНОЛОГИЯСИНИ ИШЛАБ ЧИҚИШ 
 

Мақолада бугунги кунда чет элга кўплаб миқдорда экспорт қилинаётган, лекин маҳаллий 

фармацевтика корхоналарида ишлаб чиқарилиши хозирги кунгача йўлга қўйилмай келаётган тиканли 

ковул ўсимлигидан фойдаланиш ҳолати ва истиқболларини ўрганиш натижалари келтирилган. Ковул 

ғунчаларидан 70%ли этил спиртида 1:10 нисбатда спиртли ажратма биологик фаол қўшимча олиш 

технологияси ишлаб чиқилиб, сифати кўрсаткичлари аниқланган.  

Калит сўзлари: доривор ўсимлик, тиканли ковул, уруғ, биологик фаол қўшимча, этил спирти, 

технология 

 

Мамлакатимизда сурункали касалликларни даволаш мақсадида доривор ўсимликлар асосида юқори 

самарали, безарар дори воситаларни ишлаб чиқариш бўйича олиб борилаётган илмий тадқиқотларга катта 

эътибор қаратилмоқда. Бу борада қандли диабет касалликларида қўлланиладиган доривор ўсимликлар асосида 

олинадиган дори турларини ишлаб чиқариш технологиясини яратиш, хорижий мамлакатлардан олиб 

кирилаётган дори воситаларнинг улушини камайтириш ҳамда маҳаллий фармацевтика корхоналарида ишлаб 

чиқарилаётган маҳсулотнинг сонини кўпайтириш долзарб масала хисобланади. 

Ўзбекистон Республикаси Президентининг 2019 йил 30 декабрдаги "Ўзбекистон Республикаси 

Фармацевтика тармоғида ислоҳотларни чуқурлаштиришга доир қўшимча чора-тадбирлар тўғрисида"ги ПҚ-

4554-сонли қарорида республикада доривор ўсимликлар етиштириш салоҳиятидан етарли даражада 

фойдаланилмаётганлиги, бу эса, ўз навбатида, доривор ўсимлик хом ашёси асосида талаб юқори бўлган дори 

воситаларини серияли ишлаб чиқаришнинг етарли даражада эмаслигини эътироф этилди[1]. 

Тиканли ковул (кавар, итқовун) ковулдошлар (Сapparacea) оиласига мансуб ўт ўсимлик бўлиб, қадим 

замонлардан бери халқ табобатида кенг қўлланилиб келинган. Абу Али ибн Сино томонидан яраларни даволаш, 

бўғим, бош, нафас йўллари ва ошқозон-ичак касалликларини даволашда турли дори шаклларида 

фойдаланилган[2]. 

Аммо, бугунги кунда ковул ўсимлигининг табиий заҳираларидан асосан экспорт мақсадларида териб 

олинаяпти. Жорий йилнинг 8 ойи давомида биргина Жиззах вилояти ҳудудида 12 та экспортёр корхоналар 

томонидан жами 3,244 минг доллар қийматидаги 1909 тонна ковул «Жиззах» ТИФ божхона постида экспортга 

расмийлаштирилган. Ковул асосан Ғаллаорол, Зомин ва Шароф Рашидов туманларидаги ташқи иқтисодий 

фаолият иштирокчилари томонидан кўпроқ Туркия ва Испанияга экспорт қилинган [6]. 

Тадқиқот натижалари ва уларнинг муҳокамаси.Тиканли ковул ўсимлиги ғунчаларидан 70% ли этил 

спирти ёрдамида 1:10 нисбатда адабиётларда келтирилган усуллардан фойдаланиб спиртли ажратма- олиш 

технологияси ишлаб чиқилди ва уни шартли равишда «Stop Diabet» биологик фаол қўшимчаси (БФҚ) деб 

номланди.  

 «Stop Diabet» БФҚни олиш технологиясини ишлаб чиқиш борасида олиб борилган тадқиқотлар 

натижасида қуйидаги технология таклиф этилди. Майдалик даражаси 1-3 мм бўлган тиканли ковул ғунчалари 

зич беркиладиган алоҳида идишга солинади, ажратувчи сифатида 70% этил спиртини солинди. Ажратмалар 7 

кун давомида 15-20° С ҳароратга қолдирилди ҳамда вақти-вақти билан аралаштириб турилди. Кўрсатилган вақт 

ўтгандан сўнг, ажратмалар қуйиб олинди, қолдиқ сиқилди. Хом ашё озроқ тоза ажратувчи билан чайиб, яна 

қуйиб олинди ва тоза ажратувчи билан керакли ҳажмгача етказилди. 

Тиканли ковул ўсимлигининг ғунчаларидан олинган «Stop Diabet» БФҚнинг сифат кўрсаткичлари 

адабиётларда келтирилган усуллар ёрдамида аниқланди [3].Тажриба натижалари 1 –жадвалда кўрсатилган. 

1- жадвал  

«Stop Diabet» БФҚ нинг сифат кўрсаткичлари 
Аниқланган кўрсаткилар МҲ бўйича меъёри Олинган натижалар 

Ташқи кўриниши  Чўкма ва бегона қўшимчаларсиз суюқлик бўлиб, уни олишда 

ишлатилган хом ашёнинг хусусиятлари туфайли лойқаланиши рухсат 

этилади 

Қониқарли  

Ранги  Ранги яшил рангдан оч жигар ранггача, тўқ жигар ранггача рухсат 

берилади 

Қониқарли 

Таъми ва ҳиди Амалдаги хом ашёнинг ўзига хос таъми ва ҳидига эга бўлиш керак Қониқарли 

Қуруқ қолдиқ, %  2.2% дан кам бўлмаслиги керак. 2.4 

Зичлиги g/cm3 0,850-1.05 оралиғида бўлиши керак 0,960 

рН 4,0 – 5,5 оралиғида бўлиши керак 5,1 

Оғир металлар, % 0,001% дан кўп бўлмаслиги керак  0,001% дан кам 

Тажриба натижаларидан кўриниб турибдики, ковул ғунчаларидан олинган спиртли ажратма сифат 

кўрсаткичлари бўйича ДФнинг XI-нашрининг “Тиндирмалар” умумий фармакопея мақолалари талабларига 

жавоб берди [3]. 

Ковул ғунчаларидан олинган «Stop Diabet» БФҚни ишлаб чиқарилиш шакли-қўнғир рангли шиша ва 

пластик флаконларда 50, 100 мл дан қадоқланади. 

«Stop Diabet» БФҚни диабетга қарши таъсирини клиниколди тадқиқотлари ўтказилиб, гипогликемик 

фаолликлари бўйича «Глукейр» капсулалари, «Shrey Nutraceuticals & Herbals Pvt. Ltd.» Ҳиндистон ва 

«Диабетон MR» 60 мг модификацияланган таблеткалари, «Les Laboratoires Servier» Франция, эталон 

препаратлари билан қиёсий солиштирилган. Натижада, маҳаллий ўсимликлар хом ашёсидан олинган сув-

спиртли ажратма гипогликемик фаоллиги бўйича «Глукейр» капсулалари билан бир ҳил, лекин«Диабетон MR» 

60 мг модификацияланган таблеткаларидан камроқ таъсирга эга эканлиги аниқланган. Шунингдек, 

препаратнинг самарали таъсир доираси (ED30, ED50 и ED100) оралиғида аниқланган [5]. 

Разработка технологии биологических активных добавок на 

 основе каперсов колючего (Capparis spinosa L) 

В статье представлены результаты исследования современного состояния и перспективы использования 

каперсов колючего, которое в настоящее время в больших количествах экспортируется за границу, но его 

производство в местных фармацевтических компаниях еще не налажено. Разработана технология получения 

биологически активной добавки в соотношении 1:10 в 70% этиловом спирте из бутонов каперсов колючего и 

определены качественные показатели. 

Ключевые слова: лекарственные растение, каперсы колючий, семена, биологические активные добавки, 

этиловый спирт,технология 

 

Development of technology for obtaining biologically  

active additives based on Сареrs (Capparis spinosa L.) 

The article presents the results of a study of the current state and prospects for the use of prickly Сapers, which 

are currently exported in large quantities abroad, but its production in local pharmaceutical companies has not yet been 

established. A technology has been developed for obtaining a biologically active additive in a ratio of 1:10 in 70% ethyl 

alcohol from the buds of prickly Сapers, and the quality indicators have been determined. 

Key words:medicinal plant, Capеrs, seeds, biologically active additives,etanol, teсhnology 

ДУСТИЁРОВ МЕХРОЖ ДИЛШОДОВИЧ, МУРОДОВ РУСТАМ ЗОКИРЖОНОВИЧ 

 

ТУКЛИ ЭРВА (AERVA LANATA L.) ЎСИМЛИГИНИНГ УРУҒ УНУВЧАНЛИГИ 

ҲВА МАЙСА БИОЛОГИЯСИ 
 

Бугунги кунда дунё миқёсида фармацевтика корхоналарида ишлаб чиқарилаётган дори 

воситаларининг тахминан 50 фоизи доривор ўсимликлар хомашёсидан тайёрланмоқда. 

Ўзбекистон Республикасида фармацевтика саноатини жадаллик билан ривожланиши бундай 

корхоналарнинг доривор ўсимликлар хомашёсига бўлган талабни кескин ортишига сабаб бўлмоқда.  

